
 গ্ৰন্থকাৰলৈ চন্দ্ৰনাথে লিখা খনচৰেক চিঠিৰ টোকা।

 দুখীয়া ছাত্ৰৰ শিক্ষাৰ সম্পৰ্কেঃ⸺


৯।১১।১৭





(১)




 শ্ৰীমান বাপাৰামৰ বিষয়ে তোমালোকেই কিবাকিবি কৰিব
পাৰিবা আৰু কৰিবা বুলি ভাবিছোঁ। ইতিপূৰ্বে কিবাকিবি
সংকেত দি লোচনলৈ (শ্ৰীযুত লোচন চন্দ্ৰ বৰুৱা) লেখিছোঁ
আজি শ্ৰীযুত মহাদেৱ দাদালৈ লিখিছোঁ। মোৰ পৰা হ’ব পৰা
কামৰ ভিতৰত এইটোকে মই আশা দিব পাৰোঁ অৰ্থাৎ মই
যদি কলিকতালৈ যাব পাৰোঁ,— অৱশ্যে ফেব্ৰুৱাৰিৰ আগেয়ে
কেতিয়াও নোৱাৰোঁ— আৰু তেতিয়া যদি মহাত্মা ভোলা বৰুৱাক
তাত লগ পাওঁ, তেন্তে তেওঁৰ পৰা বাপাৰামৰ মাহিলি সহায় টকা-
চেৰেক আদায় নকৰাকৈ মই নেৰোঁ। বি বৰুৱা চাহাবৰ লগত
মোৰ অলপ পৰিচয় আছে আৰু তুমি জানা এনে কাৰ্যত মোৰ
চেষ্টা এতিয়ালৈকে বিফল হোৱা নাই। মোৰ পৰা এয়ে হ’ব
পাৰে। এতিয়া তোমালোকে তেওঁক মাহে ৭্ টকা বৰঙণিৰ দিহা
কৰি কলেজলৈ পঠাব পাৰিলে ভাল। তেওঁ পঢ়িব নোৱাৰিলে মই
যে কিমান কষ্ট পাম তাক কি কম। হোষ্টেলত অতি টানি
মানি চলিলে ২২্ টকাত হ’ব। ভৰ্তি হওঁতে হোষ্টেলত এমাহৰ
খোৰাকিৰে সৈতে ধৰি ৪৬্ টকা লাগিব। বৃত্তি ৪ মাহৰ পাবনে
ছমাহৰ পাব ঠিক হোৱা নাই, সেই কথা মই গুৰিলৈ⸻
হোষ্টেল ১৪ তাৰিখেহে খুলিব, গতিকে ১৩ তাৰিখে⸻
হোষ্টেলত থকা ল’ৰা অহা উচিত। শ্ৰীমান কুমদ আগধৰিও
আহিব পাৰে। তুমি বাপাৰাম আৰু কুমদক এইবোৰ কথা ক’বা
বুলি আশা ৰাখিলোঁ।



(২)




 ধৰণীধৰ ভূঞা এতিয়ালৈকে অহা নাই, নাহেনেকি? কিয়
নাহে? আহিলে ভাল আছিল। অমাৰ তেজপুৰৰ শ্ৰীমান প্ৰমদাভিৰাম
দাস আৰু শ্ৰীযুত কমলা ভট্টাচাৰ্যৰ ভায়েকৰ পুতেকো এইবাৰ পাছ
কৰি কলেজত ভৰ্তি হৈছে।

 বাপাৰামৰ এটা দিহা লগাই দিছে। অনাৰেবোল এম, চি
বৰুৱাৰ জোঁৱায়েক শ্ৰীযুত কালিৰাম বৰুৱা মৌজাদাৰৰ ঘৰত

